
	ՀՀ արտաքին գործերի նախարարություն
2013-07-24
16/6600-13
	«Օտարերկրացիների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ ներկայացնում ենք հետևյալ նկատառումները.

1.Օրենքում լրացում կատարելը, համաձայն որի օտարերկրացուն կացության կարգավիճակ կարող է տրվել նաև 40 միլիոն ՀՀ դրամ արժեքով անշարժ գույք ձեռք բերելու դեպքում, ընդհանուր առմամբ ընդունելի է: Այդուհանդերձ, առաջարկում ենք քննարկել` արդյո՞ք նպատակահարմար է սահմանափակել այդ գույքի ձեռքբերման տարբերակը միայն էսքրոու հաշվի միջոցով:
















2.Նախագծով առաջարկվող` Օրենքի 16-րդ հոդվածի 2-րդ մասի խմբագրությամբ սահմանվում է օտարերկրացուն մշտական կացության կարգավիճակի տրամադրում 10 տարի ժամկետով վերը նշված արժեքով անշարժ գույք ձեռք բերելու դեպքում: Օրենքում կացության տարբեր կարգավիճակների դեպքում (մշտական, հատուկ) տարբեր ժամկետների սահմանումը տրամաբանորեն բխում է այդ կարգավիճակների առանձնահատկություններից, մինչդեռ առաջարկվում է կացության միևնույն կարգավիճակի` տարբեր հիմքերով տրամադրելիս սահմանել տարբեր ժամկետներ: Ուստի Նախագծով առաջարկվող հիմքով օտարերկրացուն 10 տարի ժամկետով մշտական կացության կարգավիճակի տրամադրումը համարում ենք ոչ նպատակահարմար:
ինչ վերաբերում է անշարժ գույք ձեռք բերելու դեպքում օտարերկրացուն մշտական կացության տալու հետ կապված այլ արտոնություններ կամ առավելություններ սահմանելուն, ինչպես օրինակ առաջարկվում է նախագծի 17-րդ հոդվածի 3-րդ մասում (մշտական կացության կարգավիճակ տալու կամ մերժելու մասին որոշում կայացնելու ժամկետները) և «Պետական տուրքի մասին» ՀՀ օրենքի 26-րդ հոդվածում, ապա դրանք լրացուցիչ հիմնավորման կարիք ունեն: Առաջարկում ենք կրկին քննարկել այդ փոփոխությունների` նախագծային փաթեթում ներառելու նպատակահարմարությունը:
	






1.Չի ընդունվել
























2.Չի ընդունվել
	






1. Գտնում ենք, որ նախագծով առաջարկվող փոփոխությունների ընդունման արդյունքում կխրախուսվի օտարերկրացիների կողմից ներդրումների կատարումը Հայաստանի Հանրապետությունում: Այն առավել կհեշտացի Հայաստանի Հանրապետությունում օտարերկրացիներին մշտական կացության կարգավիճակ տրամադրելեւ ընթացակարգը, ինչն էլ իր հերթին բարենպաստ պայմաններ կստեղծի Հայաստանի Հանրապետությունում օտարերկրացիների հոսքի ավելացման համար: Այդ առումով,  գործող օրենքում համապատասխան փոփոխությունների կատարումը համարում ենք նպատակահարմար: Ինչ վերաբերում է միայն էսքրու հաշվի միջոցով ձեռք բերված անշարժ գույքի համար նման առանձնահատկության սահմանմանը, ապա հայտնում ենք, որ միայն նշված համակարգի միջոցով է հնարավոր ճշտել համապատասխան գումարի առկայությունը բանկային հաշվին:


2.Նկատի ունենալով այն, որ համապատասխան փոփոխությունների կատարման նպատակը և նշված փոփոխությունների կատարմամբ ակնկալվող վերջնական արդյունքը  օտարերկրացիների կողմից ներդրումների կատարումը խրախուսելն է, անհրաժեշտություն է առաջացել նախատեսել համապատասխան բացառություն համապատասխան օտատերկրացիների համար: Նշված բացառության նախատեսումը կհեշտացնի Հայաստանի Հանրապետությունում օտարերկրացիներին մշտական կացության կարգավիճակ տրամադրելու ընթացակարգը, որն էլ և կնպաստի Հայաստանի Հանրապետությունում օտարերկրացիների հոսքի ավելացմանը: Ուստի գտնում ենք, որ 10 տարվա մշտական կացության կարգավիճակ տրամադրելը և նախագծերով նախատեսված մյուս արտոնությունների սահմանումը  (մշտական կացության կարգավիճակ տալու կամ մերժելու մասին որոշում կայացնելու ժամկետները, պետական տուրքի վճարումից ազատել) կարող են հանդիսանալ բացառություններ համապատասխան անշարժ գույք ձեռք բերելու հիմքով Հայաստանի Հանրապետություն մշտական կացության կարգավիճակ ստանալու համար դիմած օտարերկրացիների համար:

	ՀՀ կառավարությանն առընթեր ՀՀ ոստիկանություն
2013-07-24
24/1297
	«Օտարերկրացիների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ.

1.Առաջարկվում է նախագծի 1-ին հոդվածով օրենքի 16-րդ հոդվածում կատարվող փոփոխությունը հանել տեքստից: Առաջարկությունը պայմանավորված է այն հանգամանքով, որ 10 տարի ժամկետով կացության կարգավիճակը տրվում է օրենքի 18-րդ հոդվածով սահմանված դեպքերում (հատուկ կացության կարգավիճակ)` ՀՀ Նախագահի կողմից: Նախագծով նախատեսված նոր հիմքով 10 տարի ժամկետով կացության կարգավիճակ տալու համար անհրաժեշտ է համապատասխան լրացում կատարել օրենքի 18-րդ հոդվածի 1-ին մասում:





2.Առաջարկվում է օրենքի նախագծից հանել 2-րդ հոդվածը: Օրենքի 18-րդ հոդվածով համապատասխան լրացում կատարելու դեպքում նախագծի 2-րդ հոդվածով կատարվող փոփոխության անհրաժեշտությունը վերանում է: Բացի այդ, 18-րդ հոդվածի 4-րդ մասի համաձայն հատուկ կացության կարգավիճակ ստանալու համար դիմումի քննարկման ժամկետները հաստատվում է ՀՀ Նախագահը:
	




1.Չի ընդունվել


















2.Չի ընդունվել
	




1. Հարկ ենք համարում նշել, որ օրենքի 14-րդ հոդվածի համաձայն  ՀՀ-ում օտարերկրացիների համար սահմանվում են կացության ժամանակավոր, մշտական և հատուկ կարգավիճակներ: Այսինքն մշտական և հատուկ կացության կարգավիճակները միմյանցից բացարձակ տարբեր կարգավիճակներ են, որոնց տրամադրման հիմքերը և ժամկետները կարգավորված են առանձին հոդվածներով: Այդ առումով, հայտնում ենք, որ օրենքի 18-րդ հոդվածը վերաբերում է հատուկ կացության կարգավիճակ տալու հիմքերին և ժամկետներին մինչդեռ առաջարկվող փոփոխությունները վերաբերում են մշտական կացության կարգավիճակին:



2.Տե՛ս 1-ին կետ:

	ՀՀ ազգային անվտանգության ծառայություն
2013-07-31
11/642
	Նախագծի 16-ր հոդվածի 2-րդ մասում առաջարկվող փոփոխությունը գտնում ենք ոչ նպատակահարմար, քանի որ մեր կարծիքով մշտական կացության կարգավիճակ պետք է տրվի բացառապես 5 տարի ժամկետով՝ անկախ այն տալու հիմքերից: Հարկ է նկատի ունենալ, որ 10 տարով օտարերկրացիներին տրվում է հատուկ կացության կարգավիճակ:
	Չի ընդունվել
	Տե՛ս ՀՀ արտաքին գործերի նախարարության առաջարկության 2-րդ կետ:




